
బా ల నీ తి.




     ఈవివేకము, స్వకీయములగు తప్పులను నగుపఱచి వానిని దిద్దుకొనునటుల జేయుచుండును. మఱియుబరకీయుల తప్పులగూడ సవరణజేయ బాటుపడుచుండును. ఇదియె యసాధ్యమగు నాపదనుండి రక్షించును. ఇదియెన్యాయాన్యాయ విచారణ జేయుచుండును. యిదియే యింద్రియ నిగ్రహత్వము సంపాదింపజేయును. ఈవివేకమె నీచ మార్గగతముల గుమనములను ద్రిప్పి వానిని సన్మార్గ యుతములుగా జేయును. ఇదియెసుఖదు:ఖసమదర్శి ఇదియె సచ్చిదానందమసర్గదర్శి. కాన మానవులకిది యాచరణీయంబు.


     ఈవివేకంబుకలిగినవారలను వివేకులనియనియె దరు. వీరు ప్రారంబించినపని యంతరాయములులేక చక్కగా నెఱవేఱును. వీరుపట్టినదియ బంగారమగు చుండును. అప్పట్టున వీరు గర్వించరు. మఱియు వినయముగా నుండుదురు. కాబట్టి వీరు జగజ్జన వంధ్యులు.


    అనర్ఘంబగు నీవివేకము లేనివారలు విద్వదాదరణీయులు కానేరరు. ఎందువలననన? ఈ వివేకరహితులు దురాశాకులొంగుచుందురు. గర్వము ఖస్తుతులకు బాల్పడుచుందురు. తాము పట్టిన కుందేటికి మూడేకాళ్ళని వితండవాదము జేయు చుందురు. కయ్యమునకు గాలుద్రువ్వుచుందురు. యుక్తాయుక్త విచారణశూన్యులగుచుందురు. ఇవి యవియననేల?  ఈవివేకశూన్యులు దుర్గునముల కెల్ల దల్లియిల్లువలె నుందురు. కాన వీరు జగన్నింద్యులు.

"https://te.wikisource.org/w/index.php?title=పుట:Bala_Neethi.pdf/120&oldid=284377" నుండి వెలికితీశారు

		 ఈ పేజీలో చివరి మార్పు 12 డిసెంబరు 2019న 00:39కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

